
Annotatsiya. Mazkur ishda belbog’li kurashchilarning texnik-taktik 

tayyorgarligini rivojlantirish hamda ularning samaradorligi aniq ko`rsatilgan. Bu ishda 

belbog’li kurashchilarni tayyorlash va ularni o`rganish bo`yicha ilmiy-uslubiy 

adabiyotlar taxlili, ishning maqsadi, vazifalari, uslublari va olib borilishi xamda 

tadqiqot bo‘yicha olingan natijalarning tahlili aniq yoritib berilgan. 

Kalit so‘zlar: belbog’li kurash, texnika, taktika, rivojlantirish, usullar,  

Kirish: Dunyo bo‘yicha joriy etilgan barcha sport turlarida qo‘yiladigan ustuvor 

maqsad – bu erta yoshlikdan boshlab kurashchilarda salomatlikni mustahkamlash, 

maxsus bilimlar zaxirasini shakllantirish, jismoniy va psixofunktsional imkoniyatlarni 

rivojlantirish, texnik – taktik harakatlarga o‘rgatish va takomillashtirish asosida ularni 

yuksak natijalar sari yetaklashga qaratilmoqda. Ko‘plab an’anaviy xalqaro turnirlarda 

sport natijalarining uzluksiz o‘sib borishi, belbog‘li kurashda raqobatni yanada 

keskinlashuviga olib kelmoqda. Zamonaviy sport amaliyotida yuksak sport natijalariga 

erishish uchun ijro etiladigan har bir harakatni yuzaga keltiruvchi manba sifatida 

qaralmoqda. Respublikamizda malakali belbog‘li kurashchilar tayyorlash amaliyoti, 

mahalliy mutaxassis–olimlar tomonidan ushbu yo‘nalishda olib borilayotgan ilmiy 

tadqiqotlar tarkibida belbog‘li kurashchilarimizni Jahon va Osiyo musobaqalarida 

yuksak natijalarga erishishiga qaratilmoqda, «Milliy sport turlarini rivojlantirish va 

ommaviyligini oshirish, ularni Osiyo va Olimpiada o‘yinlari dasturlariga kiritish 

bo‘yicha tizimli chora-tadbirlarni amalga oshirish» vazifasi belgilab berilgan. 

Yurtimiz mutahassislari tomonidan o‘tkazilgan tadqiqotlar, chop etilgan ilmiy-metodik 

va o‘quv manbalaridan ma’lum bo‘ldiki, belbog‘li kurashda mushaklarni izometrik va 

izotonik tartibda kuchlanishi, shu jumladan raqibga kontsentrik va ekstsentrik 

rejimlarda qarshilik ko‘rsatishga asoslangan stotodinamik kuch chidamkorligi etarli 

darajada o‘rnatilmagan tadqiqot ishimizni dolzarbligidan dalolat bermoqda. 

Tadqiqot ishining maqsadi belbog’li kurashchilarda texnik-taktik tayyorgarlgini 

rivojlantirishda maxsus mashqlar majmuasini ishlab chiqish va tajribada uni asoslab 

berishdan iborat. 

Tadqiqot vazifalari: 

1. Belbog’li kurashchilarning texnik harakatlarni rivojlanganlik darajasini aniqlab 

olish; 

2. Belbog’li kurashchilarning na’munaviy testlar orqali masofalarga 

bellashuvlarda sport natijasini aniqlash. 

Tadqiqot natijalari va muhokamasi. Belbog’li kurash sport turida turli xil 

darajada o‘tkaziluvchi musobaqalar ishtirokchilarining yosharishi kuzatilmoqda. 

Ushbu holatga bog‘liq ravishda, hozirgi vaqtda texnik – taktik tayyorgarlikni (TTT) 

optimallashtirish vazifasi birinchi o‘ringa ilgari surilishi qayd qilinadi, ayniqsa bunda 

kurashchilarning tayyorgarligida bazaga oid (asosiy) va shuningdek, integral 

ko‘rsatkichlar musobaqalar jarayonida xujum harakatlarining ishonchli va samarali 

bajarilishiga qodirlikni ifodalab beradi. Yuqori kvalifikatsiyaga ega bo‘lgan yakka 

kurashchilarning tayyorgarligi jarayonining asosiy o‘ziga xos tavsiflaridan biri – bu 

hajmning o‘ziga xos «sakrash tarzidagi» ko‘rinishga egaligi, mashg‘ulotlar 

yuklamalarining intensivligi va ixtisoslashtirilganligi bilan bog‘liq hisoblanadi. Ushbu 

uslubiy qoidani to‘g‘ri baholamaslik shunga olib keladiki, ya’ni mashg‘ulotlar bir xillik 

tavsifiga ega bo‘lib qoladi, bitta mashg‘ulot yoki bitta mikrosikl ichidagi 

yuklamalarning dinamik tavsiflari yetarlicha darajada bo‘lmasligi kuzatiladi, o‘z 

navbatida bu holat organizmning tezda moslashishiga va o‘ziga xos «mashq qilganlik 

to‘sig‘i»ning yaratilishiga olib keladi, bundan tashqari agar, bunda gap yuqori sinfga 

mansub sportchilarning shakllantirilishi haqida borayotgan bo‘lsa, u holda yanada 

havfli hisoblangan vaziyat yuzaga kelishi mumkin.  

Xulosa qilib aytadigan bo’lsak Texnik – taktik harakatlarning samaradorligi 

faqat, uning strukturaga oid jihatlari bilan emas, balki ko‘proq darajada uni amalga 

oshirish uchun yuzaga keltiriluvchi dinamik vaziyatlarga ham bog‘liqligi tasdiqlandi. 

Navbatdagi yosh davri guruhlariga o‘tishda maxsus texnik – taktik harakatlardan 

foydalanish chastotasi ortishi qayd qilinadi. Xujum harakatlarining samaradorligi 

nisbatan katta qiymatga ega bo‘lishi kuzatiladi, shuningdek himoya harakatlarining 

eng past samaradorlikka ega bo‘lishi qayd qilinadi. Navbatdagi yosh guruhlariga o‘tish 

davomida xujum harakatlarining samaradorligi pasayishi va himoya harakatlari 

samaradorligi ortishi qayd qilindi.  

 

FOYDALANILGAN ADABIYOTLAR RO‘YXATI 

 1.O‘zbekiston Respublikasi Prezidentining 2017 yil 2 oktyabrdagi “Kurash” 

milliy sport turini yanada rivojlantirish chora-tadbirlari to‘g‘risida”gi  

PQ-3306-sonli qarori. 

